
شريط بالعين أبصر أجمل الألوان 

الحمدُ للهِ والصلاةُ والسلامُ على  سيدِنا محمدٍ رسولِ اللهِ وعلى ءاله وأصحابِه وبعدُ..

نلتقي بكم أحبابَنا الصغار في واحةٍ خضراءَ جميلةِ من واحاتِ جمعيةِ المشاريعِ الخيريةِ الإسلامية العامرةِ بالمباهجِ والمسراتِ والفوائدِ التي تُسعِدُ الآذانَ وتفرحُ النفوسَ ومع شريطٍ جديدٍ من إعداد المكتبِ الإعلاميِّ في الجمعيةِ تحتَ عنوان:

بالعينِ أبصرُ أجملّ الألوانِ.

القَصصُ والمحاوراتُ التي ستسمعونَها منها ما عُمِل من بابِ الفرضِ والتقدير لإيصالِ النفعِ والفائدةِ إليكم والتي مدارُها سيكونُ   أستاذ مدرسةٍ مشاريعيةٍٍ يذهُب مع بعضِ تلاميذِ صفِه في رحلةٍ الى خارجِ مدينةِ بيروتَ لبنان ثم يعودون وأثناءَها جرى ما جرى فلنستمعْ معاً ولنتعرفْ على ما شاهدوه واستمعوا إليه.

اول كلمة بدنا نقولا

	أهلا وسهلا بالأحبة

	
	 أول كلمة بدنا نقولا
 

	مع مدائح كتير منحبا

	
	رح منقضي ساعة بطولا


	ومعلومات واستفادة

	
	بدن نعطيكم سعادة


	امشوا سوا امشوا ننادي

	
	ونسلك سوا درب الهادي


	شرع المولى واسمعوا الكلمة

	
	قوم تعلّم قومي تعلمي


	حتى تكبر فينا الأمة

	
	وصلوا وصوموا وشدّوا الهمة


	وعلى حبوا شو تعودنا

	
	ونحنا كبرنا ببلدنا


	يا أحبابي قولوا معنا

	
	بدنا نعليه بسواعدنا



الأستاذ : شو يا طلاب ؟ صرتوا جاهزين؟

الاولاد: بعد في سامي ورامي 

الأستاذ : ها ، اجوا قوموا خلونا نطلع على الباص ، بس شوي شوي حتى ما تعوروا بعضكم.

 إخراج ( يصعد الأولاد الى الباص وصوت تدوير السيارة وعجقة السيارات)

  الأستاذ : قبل ما نمشي رح منعد للمرة الأخيرة أسماء الطلاب اللي منا سامي ورامي وبسام وابتسام ومصطفى وسهيل ومحمد وأحمد ومايا وسارة ولمى ومروة ، العد مضبوط ، دور يا شوفير وقول بسم الله

(صوت إنطلاق السيارة )

نشيد الاولاد: 

	مشينا عدروب الخير

	
	 عجل عجل يا شوفير


	وعاالسيارة وعاالموتير

	
	قلنا بسم الله عليك



الاستاذ: رح نمرق هلق على الطريق الساحلي حد البحر وبعد شوي منطلع على الجبل

ولد أول: شوفوا ما شاء الله ما أصفى السما ، والبحر  شو رايق 

ولد ثاني: سبحان الله مناظر جميلة جداً وشوفوا الزهور. هيدي لونها أصفر وهيدي لونها أحمر وهيديك لونها بنفسجي 

ولد ثالث :  الحمد لله إنو إلنا هالعينتين اللي منشوف فيهن كل هالجمال، وانو النا هالدينتين حتى نسمع فيهن تغريد  الطيور وصوت الماما والبابا ومقرىء القرءان ومداح النبي صلى الله عليه وسلم 

الاستاذ : شو رأيكم يا أحباب نسمع سوا نشيد 

بالعين أبصر أجمل الألوان

	وأشاهد الأشجار

	
	 بالعين أبصر اجمل الالوان


	 وغناء الأطيار

	
	بالأذن أسمع قارىء القرءان


	وأردد الأذكار

	
	أتكلم بلساني


	هو بارد أو حار

	
	أتذوق الطعام


	روائح الأزهار

	
	وأشم بالأنف


	بالرجل أ, باليد

	
	وأحس باللمس


	وأذنان وعينان

	
	فلنا أنفٌ ولسان


	سبحان الله الرحمن

	
	 مع جلد نحس به



 ( صوت طريق زمامير لسيارات)

 ولد: يا ترى ليش وقف السير؟

الأستاذ : قوموا شوفوا يا أحباب

ولد ءاخر: سبحان الله ، شوفوا صبي ماسك ايد ختيار  بدو يقطع الطريق

ولد أول: ما شاء  على هاالصبي، أشر بأيدو للسيارات فوقفو لو وعم بيقطع الطريق بانتباه.

الأستاذ: هيك مطلوب نعمل يا أحبابي لانو ديننا دين الاسلام شجعنا انو نتحلى بالأخلاق الحسنة ، والمسلم الكامل يحب لأخيه ما يحب لنفسه من الخير ويبذل لاحبابو ولا هلو المعروف وبيحب يعمل عمل الخير مع الفقرا والمحتاجين ، فهتموا علي ياحلوين؟

الاولاد: فهمنا فهمنا

علمتني الماما

	 اعطف عاليتامى

	
	 علمتني الماما 


	 والفقرا والمحتاجين

	
	وانو حب المساكين


	مع المحتاجين

	
	 واعمل عمل الخير


	بدو يقطع طريقو

	
	 وإن شفتو ختيار


	بس العكاز رفيقو 

	
	واقف ومحتار


	مننطر شوي

	
	 بمسكلو ايدو


	توقف شوي

	
	 حتى السيارات


	ونحنا منتبهين

	
	ومنقطع الشارع


	بنص الطريق شيلوها

	
	إن شفتو حجرة


	على جنب حطوها

	
	أو شي قشرة موز


	شخص منها

	
	يمكن يتأذى 


	دموّ منها

	
	ينجرح ينـزف


	مع المحتاجين

	
	اعملو عمل الخير



 الاستاذ : يا سلام ما اجمل هالمنظر اللهم صل وسلم على الحبيب محمد شو يا احباب حتسمعونا نشيد حلو عن سيدنا محمد صلى الله عليه وسلم.

ولد: ان شاء الله يا استاذ شو رأيكم لو ننشد نشيد يا رسول سلام عليك

الأولاد: اي حلو وفيه بركة اللهم صلّ على سيدنا محمد

يا رسول  سلام عليك

	يا حبيب سلام عليك

	
	 يارسول سلام عليك


	صلوات الله عليك
 
	
	يا طبيب سلام عليك
 

	 يا طبيبي يا محمد

	
	 يا حبيبي يا محمد


	ربي قد صلى عليك

	
	أنت ذو الفضل المؤيد



الاستاذ : وصلنا  يا أحباب ومننـزل شوي شوي

ولد: تعو شوفوا شو لقيت مزرعة وفي حداً هرة مع ولادها 

عم يلعبوا تحت الشمس

ولد ءاخر: ما شاء الله ما أحلاهن هالبسينات  الزغار ما أنعمهن.

الاستاذ: الهرة حيوان أليف بطبعو ومابيسوى نأذيها إذا كانت ما بتأذي حدا شو فوا هلق إذا اشرتلهن كيف رح يجوا لعندي.

ولد: مضبوط تعي تعي نياو نياو الظاهر جيعانة عم تتطلع إذا معي شي بإيدي.

الأستاذ : بتعرفوا إنو الهر إلو اسماء عديدة منها : القط والسِنَّور والخيطل والضيون وعنا ببلادنا بيقولولو : البسين

عندي جنينة 
	عندي جنينة فيها بسينة

	
	 عندي جنينة فيها بسينة


	بيدربها وبلعبها خي فادي

	
	لونا رمادي وحلوة زيادي ومتل العادة


	وبيزتلا الطابة لبعيد ويبقى ينادي

	
	 وجاري شادي بيركدها حد الوادي


	وحدي بتنام

	
	بتسليني وما بتأذيني


	بتركض أوام

	
	وبسابقها ما بلحقها


	شد الحبل عجل قبل ما يروح بعيد

	
	دقواالطبل بالاسطبل في حصان جديد


	بركتنا حلوة والسمك ما أسرعو

	
	تعوا اسمعو وتجمعوا وتطلعو


	بابا إلو أرنب حلو

	
	وجدي إلو أرنب حلو


	ويحممو بالصابونة وبغسلو

	
	مندللو ومنحملو ما أجملو


	وشو بيقرقش ملفوف وخس وبياكلو

	
	 وفرو حلو ما أنعمو وما أطولو


	ببقى حدو

	
	من إيدي بس بياكل خس


	مابينعدّو

	
	 كتار ولادو وقد ما زادو


	شد الحبل عجل قبل ما يروح بعيد

	
	دقوا الطبل بالاسطبل في حصان جديد


	بركتنا حلوة والسمك ما أسرعو

	
	تعوا اسمعوا وتجمعوا وتطلعوا


	وانا فرحان عنّا صيصان

	
	 وانا فرحان عنا صيصان


	وبيتشمس ديماً على حيط الجيران

	
	 وفي واحد بيناتن صار كبير ونصحان


	شد الحبل عجل قبل ما يروح بعيد

	
	 دقوا الطبل بالاسطبل في حصان جديد


	بركتنا حلوة والسمك ما أسرعو

	
	تعوا اسمعوا وتجمعوا وتطلعوا


	وعصفورة محطوطة بقفص على البلكون

	
	وفي عنزة هون بأكتر من لون


	طير بيشبه يلي شفتو بالتلفزيون

	
	 وفي  بالصالون حد التلفون


	بتسبح بالبركة وعشية بقفص بحطا

	
	 وعندي بطة نطت نطة


	وعندي بركة فيها سمكة

	
	خي ناجي عندو دجاجة


	بركتنا حلوة والسمك ما أسرعوا

	
	تعو اسمعوا وتجمعوا وتطلعوا



في هرة اسما دره
	 في هرة اسما دُرهَ

	
	حلوي و مهضومة وشقرا


	بتعيش بيت الجيران

	
	برقبتها شريطة حمرا


	كل العيلة بتحبا

	
	وين ما كان بتتخبا


	 وإذا شافتني جنبا

	
	بحملسلا على شعرا


	- ومرة ناموا أهل الدار

	
	بنص الليل كبار زغار


	ودرة حست بالأخطار

	
	شو شافتلا هالمرة


	طلت هيك وشافت لص

	
	عالخزانة عم بيبص


	 نوت نطت صار يغص

	
	وانكسرت حدوا الجرة


	فاقوا الكل وقالوا ليه

	
	وقاموا دغري وقبضوا عليه


	وبالحبلة ربطوا ايديه

	
	ومع درة كفّوا السهرة



  وبجانب المزرعة الطريق العام( صوت زمامير سيارات أيضاً)

 صراخ شخصين يقولان  من بعيد : حرامي اكمشوه حرامي 

القبضاي: هرب هرب أخ لو كمشتو كنت ربيتو ما يمد إيدو عالحرام مرة ثانية.

الاستاذ : شوفي ؟  شوفي خير إن شاء الله 

القبضاي: هيدا حرامي نشل مرا ختيارة فلحقناه حتى نكموشوا لعلّو رمى المصريات بالأرض وهرب 

الاستاذ: بارك الله فيكم على همتكم بعرفكم بحالي أنا الاستاذ جمال ومعي هالطلاب حبينا نعملهن رحلة استكشافية.

ومحسوبك ابو صلاح بيبسموني قبضاي الحي عنا ما بقبل الظلم ، ببعين الضعيف وبساعد الملهوف لله تعالى والحمد لله  ما بمد إيدي عالحرام

الاستاذ : ما شاء الله هيت يا حاج ابو صلاح احكيلنا وسمعنا شي قصة بيستفيدوا منا أحبابنا.

بيسموني القبضاي

	 بيسموني القبضاي

	
	بحمل بايدي عصاي


	 وبخوف كل الأشرار

	
	 بفزعهن بليل نهار


	 لما بيشوفوني جاي 

	
	يا اهلا وسهلا بالقبضاي


	 وبعين الشخص الملهوف

	
	وبكتر فعل المعروف


	 هيك الدين موصانا

	
	وكون كويس وعطوف



 خبرنا يا قبضاي
__شو بتعمل بها العصاي
__فيها برجع للمظلوم
__حقو من ظالم مذموم
__وبهزا حدا الظالم
__ وبقلو يا عيب الشوم
__منشوفك ماشي بالليل
__عم تمشي من ميل الميل
__بالساحة بمشي وبدور
__متل الحارس والناطور
__ما بخلي لص يقرب
__أو شارعنا بيوم يزور
__احكي بعد واحكي بعد
__بحكيك عم يغمرنا السعد
__بيكفي يا زغاري الحلوين
__عندي صحابي مجتمعين
__ بكرة إن شاء الرحمن
__انتظروني مع المحبين
__
الاستاذ : شو  إشبك يا سارة شايفك زعلانه  ما عم بتشاركي رفقاتك مبين عليكي زعلانة

سارة: تذكرت الماماوالبابا لانهن ساكنين ببلاد برّا وبعتوني وحطوني بمدارس جمعية المشاريع  لاتعلم العلم الصحيح بس اشتقتلهن كتير

 الاستاذ : ماتزعليي يا سارة  نحنا كلّنا متل أهلك ورفقاتك متل اخوانك.

سارة : بارك الله فيك يا استاذ وأرجو الله أن يجمعني مع أهلي بصحة وعافية.

الشوق بقلبي زايد
الشوق بقلبي زايد
__للميمة والوالد
__وبسمتهم اشاهد

__غادرنا ديرتنا
__وودعنا الحبايب
__ومقصدنا وبغيتنا
__ على العلم نواظب
__ونلاقي الفوائد

__المشاريع الحلوة
__يلي نورها ساطع
__بمدارسها الاقوى
__تعلمنا المنافع
__ودخلنا المساجد

__ بالجمعية احنا
__عالتقوى تربينا
__ وعلى الخير نساعد

__

( صوت الزمامير واصوات حركات السيارات) الاولاد  هيي.

 الاستاذ:  يا أحباب خلونا نجهز حالنا للعودة حتى نكفي برنامج رحلتنا

كيف بدنا نرجع عبيروت ونكفي الرحلة؟

الاستاذ: بعد في برنامج الرحلة زيارة مقام سيدنا  الأوزاعي رضي الله عنه قرب بيروت

الأستاذ : الإمام الأوزاعي اسمو عبد الرحمن بن عمرو بن محمد ولد ببعلبك ونشأ بالبقاع وسكن بجوار بيروت بقرية كان اسمها حنتوس واشتهرت هالمحلة باسم الإمام الأوزاعي يلي ولد سنة 88 هجرية وكان منكبار العلماء العاملين ومن أولياء الله تعالى اللي اكرمهم الله بكرامات ظاهرة وكانوا الملوك والسلاطين يزوروه لهيبتوا وعلمو ولهلق اهل بيروت ولبنان بيعرفوه وبيسمعوا كتير عن كراماتو العظيمة بيجو ويومية بيجو الزوار على قبرو ومقاموا  اللي قريب من شط بيروت بيتبركوا ويتوسلو بها الرجل الصالح إلى الله تعالى متل ما بيعملوا كل المسلمين بالدنيا لما يزوروا قبور الأنبياء والصالحين للتبرك.

ولد: متشوقين نزورو يا استاذ.

ركبنا السيارة

ركبنا السيارة
__ ورحنا تنزور
__مقام الأوزاعي
__ونشوف النور
__وقفنا بالسّاحة 
__نزلنا عالمزار
__ وشعرنا بالراحة
__وشمينّا الأعطار
__وأدينا السلام
 _بكل احترام
__لساكن المقام
_سيدنا الإمام
__كنّا جمعة كبيرة
__صرنا ندعي نقول
__ يتحسن هالحال
__بجاه الرسول
__وكل الأنبياء
_وكل الأولياء
__بجاه الأوزاعي
_وكل الأتقياء
__ من سيدنا الأوزاعي
__ من علماء الدين
__ومن الاولياء
__ومن الصالحين
__وأسمو يا خلان
__هوعبد الرحمن
__ادعوا حتى تشوفوه
__بكره بالجنان
__

 وبعد ما خلصنا الزيارة اقعدوا هلق حتى نسمع درس من عمو  الشيخ ونستفيد ومننوي لله تعالى حضور ها المجلس لأنو مجلس علم الدين بتتنـزل عليه الرحمات

( صوت الشيخ يدرس بالعامية )

الشيخ: بسم الله الرحمن الحمد لله والصلاة السلام على سيدنا محمد رسول الله وعلى ءاله وأصحابه ومن والاه وبعد 

قال رسول الله صلى الله عليه وسلم : إن العبد ليتكلم بالكلمة ما يتبين فيها يهوي بها في النار أبعد مما بين المشرق والمغرب " رواه البخاري ومسلم

أحبابي لا بد أنو المسلم يحافظ على ايمانو وإسلامومن الردة والردة يعني الكفر بعد الاسلام والكفر اكبر الذنوب على الإطلاق أكبر من السرقة وأكل الربا واللي بيكفر بتروح كل حسناتو اللي كان عاملها قبل لان الله  قال: ومن يكفر بالايمان فقد حبط عمله  " سورة المائدة"

 فالمطلوب فوراً انو يتشهد ويقول : أشهد أن لا إله إلا الله وأشهد أن محمد رسول الله بنية الدخول في الإسلام وعدم العودة للكفر أبداً.

رجل : شيخنا،  لو بتعطينا أمثلة عن أقساموا الكفر.

الشيخ : الكفر ثلاث أقسام كفر اعتقادي:ومكانو القلب متل الي بيعتقد انو رب العالمين بيشبه الإنسان أو الجن أو الملائكة أو شيء من مخلوقاتو .

 القسم الثاني الكفر الفعلي: واللي مكانو الجوارح يعني الراس والإجرين والإيدين متل يلي بيسجد لصنم أو بيرمي ورقة مكتوب عليها اسم من اسماء الله أو ءاية قرءانية في مكان مستقذر و كانت تدوسه الأرض وهو عرفان شوفي عليها وما بيكون مسلم .

والكفر الثالث: وهو الكفر اللفظي وهو منتشر كتير والعياذ  بالله متل الي بيسب رب العالمين بيستهزىء بالجنة أو النار أو سب أحد الانبياء ومتل ما قلنا للخلاص من الكفر والردة لا بد انو الواحد يتشهد ويقول " أشهد ان لالله إلا الله وأشهد ان محمدأً رسول الله بنية الدخول في الإسلام وعدم العودة للكفر أبداً.

احذر يا عبد من الردة

 احذر يا عبد من الردة
__ إن لها أقساما عدة
__فعل كسجود للقمر
__وكرمي المصحف في القذر
__أو قول كمسبة ربي 
__أو كمسبة ملك ونبي
__ يرتد كذا من يعتقد
__ أن الرحمن له ولد
__فالكافر فوراً يتشهد
__كي يرجع في دين محمد
__ وليحفظ قلبه ولسانه
__وجوارحه مما شانه
__
الاستاذ : وهلاّ المفاجأة  باخر رحلتنا انو بدنا نزور احد جيران مقام الاوزاعي صديقنا عمر ومننوي لله تعالى ومندعيلو بالشفاء 

إجا الخبر

   إجا الخبر انوعمر
__تعبان ومريض وبسخونه شعر
__جمعت صحابي ورحنا
__نزور و لعمر
__ كنا ستة سبعة 
__ورحنا على البيت
  __سلمنا عا أهلو
__وفتنا عالسكيت
__ولما شافنا عمر
__قام قال خفيت
__ قلنا لو لابأس عليك
__ياخيي عمر
__نوينا انو نعملو زيارة لله
__نخفف عنو شويه نداويه ونرعاه
__ ونفر حلو قلبو
__ونكسب رضا الله
__هيك علمنا الدين
__ياخي عمر
__ قلن لرفقاتوا أنا اللي غلطان
__شربت مي باردة وكنت كتير عرقان
__وصار بطني يوجعني
__مع صدري كمان
__ ما بقى اعملها اسمعو من عمر

__
الاستاذ : وهيك بزيارة صديقنا عمر مننهي رحلتنا اليوم عسى انو نلتقي مرة ثانية برحلة جديدة مع شريط جديد  إن شاء الله.

